
ANA 41 daerah, embuh kuwe selevel kabupa-

ten/kota tekan gubernur, neng Pilkada 2024 sing

pasangan calon bupati/wakil bupati, walikota/wakil

walikota tekan calon gubernur/wakil gubernur

mung sepasang. Merga mung sepasang thok sing

ndaftar dadi calon pemimpin maring KPU, mulane

lawane ya kotak kosong. Cacah kotak kosong

ngasi 41daerah kuwe kelebu akeh. Artine,

demokrasi neng 41 daerah kuwe mau durung ide-

al.

ÓInyong tah arep emoh crita babagan demokrasi

Indonesia durung maksimal. Mergane pancen ny-

ata durung bagus, senajan MK wis ngetokna atur-

an ringan kanggo partai-partai bisa gawe/milih

calon pemimpine dhewek ndaftar maring KPU.

Sing inyong arep crita kuwe akeh wong keliru

menawa angger kotak kosong menang, sing

dadi bupati/walikota/gubernur kuwe ya

Penjabat (Pj) Bupati/Walikota/Gubernur sing

siki njabat. Kiye pinemu sing keliru banget!

Gyeh, bojoku sing paling moblong, Diajeng

Yati, lan tanggaku sing senenge ngarep-

ngarep wuwur amplop politik, Karto

Ngethether, angger sing menang kotak

kosong, sing dadi pemimpin Penjabat ya be-

da maning, terserah tunjukane Mendagri.Ó

kandhane Wirya Pantek karo madan kesuh.

Mbekayu Yati dadi nambahi tembung,

ÓOw... kaya kuwe, ya? Banyumas ya calon bu-

pati/wakil bupatine mung Sadewo-Lintarti thok.

Wong Banyumas akeh sing kandha menawa

angger kotak kosong menang sing dadi Penjabat

Bupati seteruse jere Pak Hanung. 

Jebul ora kaya kuwe, ya? Angger sing menang

kotak kosong sing dadi Pj Bupati Banyumas, ya

sekarepe Pak Mendagri kabinete Prabowo sing

anyar, ya? Lha, ya malah nemune kucing

neng jero karung kuwe tah.Ó

Karto Ngethether malah ngagetna diskusi,

ÓArtine, calon sing wis genah ana, ningen

calon pemimpin sekang kotak kosong ora

ana. Mulane miturut inyong, angger ana

wong koh ora seneng Sadewo utawa Lintarti,

ya terserah pilihane.  Mestine, pilkada kuwe

ya saben parpol ngetokna jagone kon ndaftar

calon pemimpin maring KPU. Partai-partai

aja isin angger jagoane kalah. Pancen sing

kalah bisa dadi kenthir bin gemblung lan

mlarat jerat. Ningen dhuwit mbok bisa digolet man-

ing? Inyong arang duwe dhuwit bae tetep wani urip

senajan kudu jaluk-jaluk dhisit.Ó 

Penjabat lan Kotak Kosong


